Nafa​rro​a​ko Par​la​men​tu​ko Mahai​ak, 2007ko azaroaren 5ean egin​da​ko bil​ku​ran, Ele​du​nen Batza​rra​ri entzun ondo​ren, era​ba​ki hau hartu zuen, bes​te​ak beste:

1. Izapidetzeko onartzea Izquierda Unida de Navarra-Nafarroako Ezker Batua foru parlamentarien elkarteak aurkezturiko mozio hau: Nafarroako Gobernua premiatzen da berritutako osasun-txartel indibidualetan adieraz daitezen esleituriko mediku, erizain eta gizarte-langilearen izenak.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osasun Batzordean eztabaidatzea eta zuzen​ke​tak aur​kez​teko epea bukatzea ezta​bai​da​ri eki​te​ko bil​ku​ra-egu​na​ren aurre​ko​a​ren eguer​di​ko hama​bi​etan.

Iru​ñe​an, 2007ko azaroaren 5ean

Jarduneko Lehendakaria: Jesús Javier Marcotegui Ros

MOZIO​A​REN TES​TUA

Izquierda Unida de Navarra-Nafarroako Ezker Batua foru parlamentarien elkarteak, Legebiltzarreko Erregelamenduan xedatuaren babesean, ondoko mozioa aurkeztu du Osasun Batzordean:

Zioen azalpena

Erizaintzako langileak aspalditik eskatzen ari dira osasun-txartel indibidualetan ager dadin txartelaren titularrak esleituta daukan erreferentziako erizainaren izena, familiako sendagilearen izena agertzen den bezala.

Gure ustez, osasun etxeko lana osasun arloko langile guztiek egiten dutena da, bai eta gizarte langileak egiten duena ere; hori dela eta, uste dugu horiek guztiak agertu beharko liratekeela osasun txartelean.

Gure iritziz, horrek ondokoa esan nahi du:

1.- Osasunaren arloan esku hartzen duen langile-talde osoaren lana ikusaraztea. 

2.- Erabiltzaileari zerbitzua modu egokian ematea osasun etxean.

Hori dela-eta, ondoko erabaki proposamena aurkeztu dugu:

Nafarroako Parlamentuak Nafarroako Gobernua premiatzen du osasun txartelak hurrena berritzen direnean esleitutako familia medikuaren izenaz gain, osasun etxeko erabiltzaileak esleituta dituen erizainarena eta gizarte-langilearena ere ager daitezen.

Iruñean, 2007ko urriaren 29an

Foru parlamentaria: Ana Figueras Castellano

